
GOUVÈNÈ CUOMO ANONSE JISKA TWA PON KAP RANPLASE SOU LIY NEW HAVEN METRO-NORTH 

 

Metro-North ak Vil Mount Vernon te fè patenarya sou yon konstriksyon $10 milyon dola 

 

 

 Gouvènè Andrew M. Cuomo jodia te anonse chemendefè Metro-North ak vil Mount Vernon te dakò 

pou travay ansanm pou ranplase jiska twa pon priyorite ki pote trafik otomobil sou pis liy New Haven 

Metro-North nan anba lavil Mount Vernon. Pon yo lokalize nan Dizyèm Avenue, Sizyèm Avenue ak North 

14yèm Avenue.  

 

“Administrasyon nou an te fè li yon gwo priyorite pou rebati ensfrastrikti nou an, e nan ranplase pon sa 

yo ki genyen san lane, nap pran etap pwogrè enpòtan nan bi pou prezève ak amelyore yon pati enpòtan 

nan sistèm transpòtasyon an ak bay lapè despri a otomobilis yo ki depannde li,” Gouvènè Cuomo te 

deklare. “Mwen fyè dèske Eta ap rejwenn avèk patnè lokal ak federal yo pou fè pwojè enpòtan sa yo ale 

delavan.” 

 

Pwojè Konsepsyon ak ranplasman estime pou l koute $10 milyon dola avèk yon seri finansman ($7 

milyon) Pwogram Kapital MTA ap bay. Yon lòt $1.3 milyon dola te garanti pa Manm Asanble Eta New 

York J. Gary Pretlow. Vil Mount Vernon antisipe ke lap resevwa $1.8 milyon dola nan fon federal ke yo te 

jwenn pa Biwo Depite Elliot Engel.  

 

Prezidan Metro-North Joseph Giulietti te deklare, “Nou kontan pou nou travay ansanm avèk vil Mount 

Vernon pou fasilite renouvèlman estrikti sa yo ki gen yon santèn lane kap fonksyone sou pis nou yo. Nou 

remèsye reprezantan lokal, eta ak federal paske yo konprann enpòtans finansman pwojè sa yo.”  

 

Majistra Mount Vernon Ernest D. Davis te deklare, “Nou fyè dèske nou te fè patenarya avèk chemendefè 

Metro-North, Eta nou an ak kòlèg Federal yo pou yon inisyativ pou rebati jiska twa pon anlè ki lokalize 

nan Vil Mount Vernon. Nou reyalize ke nou endisosyableman relye avèk ajans kolaboratè nou yo, e avèk 

sa nan lespri ke nap travay ansanm pou finanse ranplasman pon sa yo. Pon yo lokalize nan Sizyèm ak 

Dizyèm Avenue yo prevwa pou yo demoli epi rebati. Avèk espesyalizasyon Metro-North ak yon bidjè $10 

milyon dola, nou gen konfyans anpil ke twazyèm pon nan Katòzyèm Avenue a pral rebati tou. 

Ranplasman pon sa yo nan moman sa ede relye sistèm sipò ki striktirèlman san danje nan efò kontinyèl 

Vil la ap fè nan bi pwochen redevlopman.” 

 

Depite Engel te deklare, “Mwen kontan paske MTA, gouvènman eta ak federal te kapab vini ansanm pou 

finanse inisyativ transpòtasyon enpòtan sa a. Envesti nan enfrastrikti nou pral kreye anpil travay nan 

distri a anplis de amelyore sistèm transpòtasyon aje nou an. Pwojè tankou sa se yon envestisman 

ekselan nan kominote nou an e se esperans mwen sou achèvman konsepsyon ak estimasyon pri a, nou 

pral ka anmezi pou ranplase toulè twa pon yo nan 10yèm Avenue, 6 yèm Avenue, ak 14 yèm Avenue Nò.”  

 

Manm asanble Pretlow te deklare, “Mwen kontan dèske mwen fè pati nan efò koperatif sa ki enplike Vil 

la ak Depite Engel pou ede moun nan Mount Vernon ak moun yo kap kondwi sou strikti aje yo nan yon 

baz chak jou. Rezidan yo pral sètènman apresye yon wout ki pi ansekirite ki mennen yo nan travay oswa 

lekòl oswa nan sipèmache.” 

 

Senatè Ruth Hassell-Thompson te deklare, “Mwen rekonesan paske nou te anmezi pou mennen otorite 

eta ak federal yo ansanm pou fè sa rive. Nou swete, sa a pral jis yon etap nan renove Enfratrikti aje Mt. 

Vernon. Nou gen plis travay pou fè.”  

 

Depi finansman fin garanti, Metro-North pral mande kontraktè yo pou fè konsepyon ak travay 

konstriksyon ki nesesè pou pwojè a. Lè konsepsyon an fini e yo fin finalize pri a, pati yo pral detèmine si 

pou yo ranplase twa oswa de pon baze sou finansman ki disponib. Ranplasman pon nan Dizyèm ak 

Sizyèm Avenue ap kòmanse anvan. Pon 106 pye long ki nan Dizyèm Avenue an, sa ki te bati nan ane 

1898, aktyèlman fèmen pou sikilasyon. 

 

Pon ki nan sizyèm avenue an, ki te bati nan ane 1894, sa ki konekte nan Wilson Place, gen yon espas de 

65 pye e li pote yon liy trafik nan chak direksyon. Li te fèmen pou de mwa nan ete 2011 pandan Metro-

North tap repare l nan yon pri de $213,000.  

 

Pon ki nan Nò 14yèm Avenue, egalman te bati nan ane 1894, gen yon espas de 94 pye nan longè e li 

egalman pote yon liy trafik nan chak direksyon. Li te fèmen pou de mwa nan ete 2012 pandan ke Metro-

North te repare l nan yon pri de $350,000.  

 

Nan Mount Vernon, kat pis Metro-North yo anba nivo lari a nan yon “separasyon ” ki travèse pa yon 

espas 11 pon ki rapwoche etwatman. Daprè kontra ke nou te erite nan men chemendefè anvan yo, pon 

sa yo se responsabilite Metro-North pou antreteni avèk Vil la pataje egalman responsabilite pou sèten 

pon. Pon sa yo enkli estasyon pasaj pou pyeton, sa ki te ranplase nan ane 2000, ak Pon nan Park Avenue, 

sa ke Metro-North te rebati twazan de sa nan yon pri $10.5 milyon dola.  

